
comme la foudre, paffa bien-toft {fes camarades: [117]
les Iroquois fe fentans pourfuiuis jettét leurs robes
par terre, & fuiét la mort plus vifte que la tempefte;
mais noftre foldat Chreftien attrappe bien-toft celuy
des deux qui auoit moins d’haleine, il luy donna vn
grand coup d’efpée dans le flanc, & fans s’arrefter
pourfuiuit fon compagnon: mais comme il auoit trop
dauantage, il ne le pfit attrapper; Retournans fur fes
pas, il rencontre le forcier, & luy dit, hé bien ton
demon t’auoit-il dit que tu te trouuerois des derniers
a la courfe? {i j'euffe efté femme, il m’auroit fait
peur, mais ie ne crains ny toy ny luy, ny tous vos
fortileges. Paflons outre.

Le mal-heur arriué par la trahifon dont nous
venons de parler, ne fut pas feul, Charles Kariskati-
fitch, qui auoit adopté pour fils noftre Iofeph, retour-
nant de Tadouffac 2 Kebec dans vne chalouppe
chargée de Chreftiens, fut accueilly d'vne fi grande
tempefte, qu’il fit naufrage dans le grand fleuue, &
pas vn n'en réchappa, ces deux coups de foudres
lancez fur la pauure Eglife de S. Iofeph ont caufé
vne grandiffime defolation. Il faut confeffer que la
Foy eft vn grand appuy, {i elle n’euft regné dans les
[118] cceurs des femmes veufues, & des filles orphe-
lines, & des enfans abandonnez, on n’auroit entendu
que des cris, & des hurlemens de barbares, & des
lamentations de gens defefperez, & on ne vit que des
benedictions, & des loiianges; ces pauures creatures
A la verité bien abattu&s, mais remplies d’vne fainte
refignation aux volontez de Dieu, {fe vindrent ietter
aux pieds de nos Autels, les meres prians pour leurs
enfans, les femmes pour leurs maris, & les enfans
pour leurs peres. Toutes fe confefferent & fe



